Foriro de Ranzan. Estas du eblecoj: 
1. Rekta buso al flughaveno Narita de Ŝinrinkoen, najbara stacio de nia Musaŝi-Ranzan. Vi bezonas antaŭe rezervi sidlokon, ne eblas aĉeti bileton en la tago kiam vi veturos. [image: image1.png]


Bonvolu turni Vin al Tieko Isikawa dum la UK ĉe la ILEI-budo. Tiu kiuj ne partoprenas UK-n, kontaktu Tieko dum la dua tago de la konfere​nco - la 12an. Rekta buso al Narita ekiros nur je la 05:10 (atingos Narita je la 7:15) kaj je la 6:10 (8:40). Por kapti la buson je la 6:10, vi devas preni la trajnon je 5:50 ĉe Musaŝi-Ranzan. La buso kostas 3 800 JPY (~ 23 EUR).

2. Iru al Ikebukuro per trajno (kostas 700 JPY) kaj tie prenu trajnon de JR Yamanote Linio al Nippori (kostas 160 JPY). Tie ŝanĝu trajnon al Keisei Linio. "Airport Express Skyliner" kostas 1 920 JPY kaj speciala ekspresa trajno kostas 1 000 JPY. Estas du stacioj en Narita, do atentu kie vi eltrajniĝos; tio dependas de via flug​kompanio.
Se vi bezonas informon, kontaktu Tieko.

Flagoj. Bonvolu kunporti etan flageton (~10x16 cm) de Via lando por ornami surpodian tablon dum Malfermo de la konferenco kaj dum Simpozio. Ĉi-jare ni volas anstataŭi kutiman florbukedon per flagbukedo.

Kafopaŭzoj. Dum kafopaŭzoj Vi havos eblecon trinki kafon aŭ teon, kiun Vi trovos en eta saloneto, sed bonvolu kontribui per dolĉaĵoj, kiujn ni ĉiuj kune gustumos kaj manĝetos. Se Vi uzas iun specialan specon de kafo aŭ teo, bonvolu alporti ĝin por Vi mem kaj viaj amikoj. Bedaŭrinde, ni ne povos provizi Vin per akvo aŭ mineralakvo. Pri tio bonvolu zorgi memstare. Vi estas petataj mem pretigi kafon aŭ teon en la saloneto kaj trinki ĝin en vasta kunsidĉambro (vestiblo) kaj poste lavinte Viajn tasojn meti ilin reen (jam purajn) por la venonta kafopaŭzo.
LANDO DE SAMURAJOJ ATENDAS VIN!

Tria Informilo

LA 40-A ILEI-KONFERENCO

La 11-19an de aŭgusto, 2007

Ranzan, Japanio

„Virinoj en Esperanto-kulturo“

BONVENON!
[image: image4.jpg]


Komuna vojaĝo post UK. Organizantoj de la konferenco trovis eblecon nemultekoste organizi komunan vojaĝon per buso post UK al la konferenco. Bonvolu pagi 14,50 EUR antaŭ la tago de tuttagaj ekskursoj de UK al deĵoranto ĉe ILEI-budo. Post la Fermo je la 14:00 vi ĉiuj kolektiĝu antaŭ la enirejo de Pacifiko Jokohamo, ĉefa kongreseja enirejo, en la dua etaĝo (en Japanio teretaĝo estas la unua etaĝo). Ni forveturos de la kongresejo je la 14:15.

Kiel atingi konferencejon memstare de flughaveno? 
1. Narita - Ŝinrinkoen - Musaŝiranzan – Konferencejo. Aŭtobuso ekiras je la 15:20, 16:40, 18:30, 20:50 de Narita, ĉirkaŭ 2,5 horoj da veturado, kostas 3 800 JPY (25 EUR) ĝis Ŝinrinkoen kaj 1 EUR ĝis Musaŝiranzan, dekminuta veturado per trajno. 
2. Narita - Nippori (fervojlinio Keisei) - Ikebukuro - Musaŝiranzan * [image: image5.jpg]


 

Skyliner ekiras en ĉiu 30-40 minutoj, 51 minuto da veturado, ĝi kostas 1 920 JPY (12,4 EUR). Nippori - Ikebukuro sur JR ringolinio Jamanote bezonas 13 minutojn kaj ĝi kostas 160 JPY (iom pli ol 1 EUR). De Ikebukuro al Musaŝiranzan per ekspresa trajno sur linio Tobu -Tozyo oni bezonas unu horon kaj tio kostas 700 JPY (4,5 EUR).* Speciala ekspreso ekiras en ĉiu 20 minutoj, 68 minutoj da veturado, ĝi kostas 1 000 JPY (6,5 EUR). 

LA PRISKRIBO KAJ MAPO KIEL MEMSTARE ATINGI LA KONFERENCEJON DE JOKOHAMO (KONGRESEJO) DISPONEBLOS EN ILEI-BUDO DUM UK.

Se Vi perdiĝos, bonvolu telefoni al Tieko ISIKAWA 09069230390.

Telefonnumeron de Aida ČIŽIKAITĖ Vi povos ekscii en ILEI-budo dum UK.
Telefono. En Japanio kaj Pacifiko ne funkcios niaj porteblaj telefonoj (En Eŭropo kaj aliaj landoj ekzistas GSM sistemo, sed en Japanio nur W-CDMA kaj CDMA2001X sistemoj). 
Por esti atingeblaj Vi povas lui aparaton en flughaveno (bonvolu informiĝi en http://www.pupuru.com/foreign/en/index.html).
Interkona (manĝ)vespero. Jam iĝas tradicio, ke dum la unua vespero partoprenantoj prezentas sin al ĉiuj aliaj, diras kelkajn vortojn pri sia lando kaj regalas geamikojn per io nacia manĝebla aŭ t/drinkebla. Bonvolu kunporti ion etan, tre tradician kaj rakonti amuze pri la regalo.

Monŝanĝo. Rekomendinda estas ŝanĝi monon ĉe flughaveno. En Japanio estas pli malfacile trovi monŝanĝejon. Ĉe[image: image7.jpg]


 kelkaj poŝtoficejoj vi povas uzi vian kreditkarton por akiri japanan monon sed ne ĉiuj poŝtoficejoj havas tian servon. Tiuj, kiuj loĝas en granda hotelo eble havos nenian problemon, sed en Ranzan tia servo ne haveblas.

Seminario pri „Lingvaj ludoj“. Okazos tri ren​kontiĝoj kun Ana Montesinos. Dum du la unuaj Vi multon lernos kaj por la tria Vi estas petataj alporti Vian materialon por interŝanĝi spertojn kun kolegoj.

